Supliches por la festa de Nadé  Aaa
Signur, nosc Dî, láscesse gní dan da te tles ligrëzes y ti fistidi de chisc dis. 
Incö podunse t’incunté te n piće möt te na ciané. 
Por chësc viadú pice y indefenü chiló danter nos, ascuta nostes supliches: 
1) Le Bambin ponü te na ciané é le Salvatur dl monn.
Dëida i cristians y döta la jënt de buna orenté da costruí to rëgn de amur y de pesc. (chît)
(SYN 16) Ciantur: Signur, pieté de nos - Crist, pieté de nos.
2) Signur, fá che la noela de Nadè ti vais a cör ince a chi che ne crëi nia (chît)
Signur, pieté de nos - Crist, pieté de nos. 
3) Lascia arsí la pesc ti stac en vera, dantadöt tla Ucraina y tla Tera Santa. (chît)
Signur, pieté de nos - Crist, pieté de nos.
4) Al é tröc mituns tl monn che mëss se doré fan y frëit y che é tralasciá alaleria. 
Láscesse odëi te ëi to müs y aldí te ëi to lamënt (chît)
Signur, pieté de nos - Crist, pieté de nos.
5) Al n'é miliuns sön tru che á messü lascé döt y s'un sciampé.
No i lascé susc y dëidi ciafé acoliënza y solidarité.  (chît)
Signur, pieté de nos - Crist, pieté de nos.
6) Te chisc santus, láscesse sintí liá a nüsc defunc tla scincunda de tüa pesc y de to lominus zënza fin. (chît)
Signur, pieté de nos - Crist, pieté de nos.
Oh Dî, te to Fi t'aste arbassé y t'es deventé pice y püre por nos, 
por nes daidé fora dl scür dl mal y nes fá contënc y ric, 
por ël, Gejù Crist nosc Signur. Amen.
ACLAMAZIUNS - KYRIE
Signur Gejú Crist, tö scincunda a nos da Dî Pere, i profec t'a incundé  bele dadî, 
Maria t'á metüa al monn te na stala

Kyrie eleison / Signur, pieté
Signur Gejú Crist, glorifiché dai agnui, adoré dai famëis y dai sapiënc







Christe eleison / Crist, pieté
Signur Gejú Crist, aspeté dai püri y dai oprescioná, chirí dai soferënc y arfamá.
 






Kyrie eleison / Signur, pieté
